
25/01/2019   Lushnjë

Lënda:  Mbi ndryshimet ligjore të TVSH-së të produkteve bujqësore

Drejtuar: Znj. Anila Denaj, Ministre

MINISTRIA E FINANCAVE DHE EKONOMISË

Për dijeni: Z. Edi Rama, Kryeministër

KËSHILLI I MINISTRAVE 

Për dijeni: Z. Engjell Agaçi, Sekretar i Përgjithshëm

KËSHILLI I MINISTRAVE 

Për dijeni: Z. Blendi Çuçi, Ministër

MINISTRIA E BUJQËSISË DHE ZHVILLIMIT RURAL

Për dijeni: Z. Eduart Shalsi, Ministër, 

MINISTRIA E SHTETIT PËR MBROJTJEN E SIPËRMARRJES

Për dijeni:  Z. Erjon Braçe, Zv. Kryeministër

E Nderuar Zonja Ministre,

Ditën e sotme, nisur nga shqetësimet e grupeve të ndryshme të interesit për çështjen e TVSH-së së produkteve bujqësore, zhvilluam një takim me grumbulluesit e fruta perimeve, eksportues, tregtarë me shumicë dhe agropërpunues të rretheve Berat, Fier dhe Lushnjë.
Të pranishmit, pasi vlerësuan vendimin e Qeverisë për heqjen e TVSH-së për imputet dhe makineritë bujqësore, si një masë që do të ndikojë në uljen e kostove të prodhimit, ngritën shqetësimin për pasojat dramatike që do të sjellë ndryshimi i normës së kompensimit të prodhuesve bujqësor nga 20 në 6%, pasi ky ndryshim, sipas nesh:   

a. Prish konkurrencën dhe falimenton tregtarët që zhvillojnë veprimtarinë e tyre brenda vendit. Do të falimentojë agropërpunuesit e produkteve bujqësore që blejnë tek fermerët nëpërmjet autofaturimit (përpunuesit e qumështit, mishit, perimeve, ullirit, drithërave etj.);

b. Ul konkurueshmërinë e produkteve vendase në raport me ato të rajonit, për pasojë ul eksportet dhe të ardhurat e fermerëve;

c. Nxit infromalitetin.

Shprehim bindjen tonë se përveç pasojave që sjell ndryshimi i normës së kompensimit, skema e trashëguar e kompensimit të prodhuesve bujqësor, në tërësinë e saj, shtrembëron frymën e ligjit për TVSH-në, pasi tregtarët apo agropërpunuesit, me ndryshimin e fundit, nuk paguajnë më TVSH por një tatim mbi qarkullimin. TVSH është një tatim i përgjithshëm mbi konsumin e mallrave dhe shërbimeve, porpocional me çmimin e tyre, i cili ngarkohet në çdo fazë të prodhimit dhe procesit të shpërndarjes të çmimit pa tatim. TVSH zbatohet si një tatim në përqindje mbi çmimin e mallrave dhe shërbimeve, dhe bëhet e kërkueshme për t’u paguar pas zbritjes së TVSH-së që rëndon drejtpërdrejtë elementet e kostos të mallrave dhe shërbimeve. 

Kjo skemë cenon të drejtën dhe lirinë e sipërmarrësve, pasi detyron në mënyrë arbitrare të kreditojnë pa interes por përkundrazi me kosto reale fermerët për llogari të qeverisë. 

Skema gjithashtu është jo funksionale për arritjen e qëllimit për të cilin është ideuar, sepse nuk realizon subvencionimin apo kompensimin e fermerit në bazë të përqindjes të vendosur në ligj. Qeveria nuk mund të ndryshojë me këtë skemë ligjësitë e tregut, i cili, me raportin kërkesë/ofertë, përcakton çmimet e shitjes të produkteve bujqësore. Skema bën thjeshtë të mundur që blerësi të llogarisë TVSH-në në blerje për produktet që blen tek fermeri, TVSH e cila i njihet si e zbritshme. Llogaritja si e zbritshme e kësaj TVSH-je është një e drejtë e ligjshme e blerësit sepse kjo verë e shtuar është paguar në çmimin e blerjes, dhe i takon me ligj që blerësi ta kreditojë. Megjithatë, ky veprim ndikon vetëm që prodhuesi bujqësor të mos paguaj TVSH në shitje (si fashë biznesi e përjashtuar me ligj), duke mos realizuar asnjë kompensim shtesë për fermerin për të cilin është ideuar kjo skemë. Si çdo çmim në treg, nga grumbulluesi tek fermerët, edhe çmimi i paguar për blerjen e produkteve bujqësore ka të inkorporuar vlerën e shtuar, për pasojë edhe Tatimin mbi Vlerën e Shtuar, të cilin e kanë paguar grumbulluesit. 

Për sa më sipër, nënshkruesit e kësaj letre, kërkojnë nga Ministria e Financave:

1.
Shfuqizimin e seksionit 4 tw Ligjit nr. 92/2014 datë 24.07.2014 “Për tatimin mbi vlerën e shtuar” në Republikën e Shqipërisë; duke përjashtuar tregtarët nga detyrimi ligjor për të kompensuar fermerët dhe të gjendet një formë e ligjshme për kompensimin e fermerëve. 

2.
Për të patur një treg të drejtë dhe një konkurrencë të ndershme në fushën e agrobznesit, të njihet me ligj e drejta e subjekteve tregtare nën regjimin normal të TVSH-së, që në momentin në të cilin blejnë nga prodhuesit bujqësor, dhe nga subjektet që nuk janë nën regjim normal të TVSH-së, të llogarisin TVSH-në në blerje dhe kjo të njihet si e zbritshme sipas ligjit në fuqi. 
3.
Për të shmangur efektin negativ të ndryshimit të normës së kompensimit, të unifikohet shkalla e TVSH-së të llogaritur në blerje, që deri më tani emërtohet në mënyrë ekstraligjore si “normë kompensimi për fermerët”, me shkallën e TVSH-së të llogaritur në shitje për produktet bujqësore. Nëse shkalla tatimore e llogaritur në blerje do të jetë e reduktuar, si për shembull 6%, po në të njëjtën masë duhet të jetë shkalla e llogaritjes e TVSH-së në shitje. Po ashtu, nëse shkalla e TVSH-së në shitjen e produkteve bujqësore do të jetë shkalla standarde e parashikuar nga ligji nw fuqi, pra në nivelin 20%, me të njëjtën masw duhet të jetw edhe shkalla e TVSH-së në blerje.
4.
Kërkojmë shfuqizimin e Udhëzimit nr. 19, datë 3.11.2014 “Për zbatimin e regjimit të veçantë të skemës së kompensimit të prodhuesve bujqësor për qëllime të TVSH-së”, procedurat burokratike të së cilit (aktmarrëveshjet, transaksionet me bankë mbi 30.000 lekë etj.) diskriminojnë operatorët e agrobiznesit në raport me sferat e tjera të biznesit në Shqipëri.
Nisur nga fakti se ky apel i sinqertë përfaqëson shqetësimin e një sektorit që jep gati 20% të PBB-së dhe 38% të punësimit, jemi të bindur do të gjejmë sensibilitetin dhe vullnetin tuaj për të prodhuar një reagim të shpejtë dhe efikas.
Bashkangjitur kësaj shkrese gjeni nënshkrimet e pjesëmarrësve në këtë takim.
Me respekt,  

Agron Duka

